
СИЫРЛАРДЫҢ ЖЕЛІНСАУЫН АНЫҚТАУ ТӘСІЛІ

Абдрахманов Т.Ж., Болат Б.,
Бакишева Ж.С.

Сүтті ірі қара шаруашылықтарына едәуір зиян келтіретін аурулардың бірі -
сиырдың желінсау. Ол жылдың кез келген мезгілінде, сиыр сауылып жүргенде, тіпті
суалған кезінде де пайда болады. Желінсаудың әсерінен кейбір шаруашылықтардың
сүт өндіру көрсеткіші едәуір төмендейді. Желінсау - сүт бездерінің зақымдануының
әсерінен болады. Аурудың белгілері сипатына қарай білінбей (субклиникалық)
немесе ұйыма түрде (серозды), катаральды, фибринозды, іріңді, геморралогиялық
қабыну түрінде етіп, малды өлім-жітімге ұшыратуы да мүмкін.

Әсіресе, клиникалық белгісінің байқалмауынан және оны ажыратудың қиынға
соғуына байланысты субклиникалық желінсау өте қатерлі болып табылады.
Өйткені, субклиникалық желінсаумен ауырған сиырдың сүтін пайдалану адамның
немесе жас бұзаулардың денсаулығына да зиянды болады. Мұндай жағдайда,
желінсаудың бұл түрінде сүттің түсі әдеттегі сүттен айырмасы болмайды, бірақ
оның құрамында патогенді немесе токсигенді микрофлора болады. Ол адам мен
жануарлар үшін де зиянды [1,2].

Сүттің құрамына желінсауға шалдыққан сиырдың сүті сәл араласқанның өзінде
(10%) одан жоғары сапалы сүт тағамдарын әзірлеуге мүмкіндік болмайды.

Желінсауға қарсы күрес шараларын күшейте отырып сүт өндіруді арттырумен
бірге, оның тағамдық және санитарлық сапасын да арттыруға қол жеткізеді. Осыған
байланысты желінсауға шалдыққан сиырларды уақытылы анықтау қажет.
Сондықтан желінсауды анықтау үшін арнайы желінсауды диагностикалау тесті
қолданылады [3,4,5].

Сүттің рН-ын анықтау үшін индикаторлық тесттер, ал соматикалық тесттерді
қолданылуда. Профессор Т.Ж.Әбдірахманов (1997) желінсаудың жасырын түрін
анықтауға диагностикалық тест–диагмаст, қытайда шығарылған LMT-ланжу мастит
тесті және ресейде шығарылған СМТ Соматик-тесттері қазір өндірісте қолдануда,
сондықтан осы тестерге сүйене отырып МДТ (желінсауды диагностикалау тесті)
ұсындық.

Жұмыстың мақсаты болып – жаңадан диагностикалық тесті өндірістік
жағдайда пайдалану. Осы жоғарыда көрсетілген мақсатқа қол жеткізуіміз үшін
келесі міндерді орындауымыз керек:

1. Диагностикалық тесті дайындау
2. Әртүрлі диагностикалық тесттермен салыстырмалы бағалау беру

шаруашылық жағдайында жүргізілді. Зерттеу нысандары ретінде желінсауға
шалдыққан сиырлар жəне олардың сүттері алынды. Барлығы 25 сиырдан 100 сынама
зерттелінді. Зерттеуге алынған сынамалардың нәтижесі 1-кестеде көрсетілген.



1-кесте - Сиырлардың сүт сынамаларын әртүрлі диагностикалық тесттермен
зерттеу нәтижесі

Диагностикалық
тесттер

Сынама
саны

Реакцияның нәтижесі
оң % теріс

МДТ (желінсауды
диагностикалау тесті) 100 7 7,5 93

LMT-ланжу мастит
тесті 100 5 5,2 95

СМТ Соматик-тест 100 4 4,1 96
Тұндыру сынамасы 100 7 7,5 93

Кестеде көрсетілгендей зерттелінетін сүт сынамаларында МДТ 7 сынама оң, 93
сынама теріс реакция берді. LMT-ланжу мастит тесті 5 сынама оң, ал 95 сынама
теріс. СМТ Соматик-тестінде 4 сынама оң реакция көрсетті. Тұндыру сынамасында
7 жағдайда оң реакция бергенін көреміз. Бақылау сапасы осы тұндыру сынамасына
қарап жүргізілді. Зерттеу келесі түрде жүргізілді: зерттеуге алынған сиырдың әрбір
үрпісінен сүтті-бақылау пластинкасының (МКП-1) шұңқыршаларына 1 мл сүт алып,
оған 1 мл диагностикумнан қосып 15 секунд араластырдық. Желінсаумен
зақымданған үрпілердегі сүт қоймалжың ақшыл көк түсті тұнба түзілді. Бұл
көрсеткіш сиырлардың желінсауға шалдыққанын көрсетеді.

Осыған байланысты жүргізілген зерттеулерді талдай келе сиырлардың
желінсауға шалдыққан деңгейін тиімді көрсеткен (желінсауды диагностикалау
тесті). Ауруға шалдыққан сиырлардың пайыздық қатынасы СМТ Соматик-тестімен
және LMT-ланжу мастит тестімен МДТ салыстырғанда 29% және 43%. Қорыта келе,
сиырлардың желінсауын анықтау біз ұсынылып отырған тесттің көмегімен
неғұрлым көп мөлшерде ауру малды анықтауға мүмкіндік береді.

